
Д.Садырбаев айылдык кеңештин II  чакырылышынын кезектеги ХIII сессиясы

                                                    №  13/1 ТОКТОМУ
2025-жылдын 31-октябры                                                               Масы айылы

Д.Садырбаев айылдык Кеңешинин I чакырылышынын кезектеги
VI сессиясынын №6 токтомуна өзгөртүү жана толуктоолорду киргизүү жөнүндө

Д.Садырбаев айыл аймагынын  2025-жылдын 22-октябрындагы №01-35/3007  сунушун  жана айыл, суу, мал чарба жана кайра иштетүү тармагы боюнча туруктуу комиссиясынын корутундусун  угуп жана талкуулап, Кыргыз Республикасынын «Жергиликтүү мамлекеттик администрация жана жергиликтүү өз алдынча башкаруу  органдары жөнүндө»  мыйзамынын 34, 39 беренелерин жетекчиликке алып,  Д.Садырбаев айылдык Кеңешинин II  чакырылышынын кезектеги ХIII сессиясы токтом кылат :

1. Д.Садырбаев айылдык Кеңешинин 09.07.2024-жылдагы кезектеги I чакырылышынын кезектеги VI сессиясынын №6 токтомунун негизги бөлүгүндөгү ( преамбуладагы ) жана 2 пунктундагы “Мамлекеттик сактоодогу жерлер” деген сөз “Мамлекеттик токой фондунун жерлер”  категориясына деп  өзгөртүлсүн.
2. Ушул токтомду Кыргыз Республикасынын Юстиция министрлигине мамлекеттик реестрге киргизүүгө жиберүү жагы шаардык кеңештин жооптуу катчысына (Г.Акматовага) милдеттендирилсин.
3. Ушул токтом Д.Садырбаев айыл аймагынын                                                               www.sadyrbaevd10@gmail.com расмий сайтында жарыяланган күндөн тартып күчүнө кирет.
4. Токтомду аткарылышын көзөмөлдөө айыл, суу мал чарба жана кайра иштетуу  боюнча туруктуу комиссиясына жүктөлсүн.
  
     Төрага                                                                                          А.Тешебаев 

Д.САДЫРБАЕВ                                                                          АЙЫЛНЫЙ КЕНЕШ
АЙЫЛ АЙМАГЫНЫН                                                          Д.САДЫРБАЕВСКОГО 

Д.Садырбаев айылдык кеңештин II  чакырылышынын кезектеги ХIII сессиясы

                                                    №  13/2 ТОКТОМУ
2025-жылдын 31-октябры                                                               Масы айылы

Жарандарды турак жай салуу үчүн жер участок менен камсыз кылуу программасын бекитүү жөнүндө
Д.Садырбаев айыл өкмөтүнүн 2025-жылдын 22-октябрындагы №01-35/3007 сунушун жана айыл, суу, мал чарба жана кайра иштетүү тармагы боюнча туруктуу комиссиясынын корутундусун  угуп жана талкуулап,   Кыргыз Республикасынын «Жергиликтүү мамлекеттик администрация жана жергиликтүү өз алдынча башкаруу  органдары жөнүндө»  мыйзамынын 34,39 беренесинин жетекчиликке алып, Д.Садырбаев айылдык кеӊешинин II чакырылышынын кезектеги ХIII сессиясы токтом кылат: 
1.  Д.Садырбаев айыл аймагындагы жарандарды турак жай салуу үчүн жер участок менен камсыз кылуу программасы тиркемеге ылайык бекитилсин. (Тиркеме тиркелет)
2. Токтомдун   аткарылышын камсыз кылуу Д.Садырбаев айыл өкмөтүнүн башчысынын милдетин аткаруучу Ш.Дарманкуловага  милдеттендирилсин.

3. Токтомду аткарылышын көзөмөлдөө  айыл, суу, мал чарба жана кайра иштетүү тармагы  боюнча туруктуу комиссиясына жүктөлсүн.
  

     Төрага                                                                                          А.Тешебаев 





Д.Садырбаев айылдык Кеңешинин II чакырылышынын                                    кезектеги ХIII сессиясынын №13/2 токтомуна №1 тиркеме

Д.Садырбаев айыл өкмөтүндө  2025-2028-жылдарга  карата жергиликтүү калктын турак жайга болгон муктаждык маселелерин чечүүгө багытталган ПРОГРАММАСЫ
1. Багыты:
Д.Садырбаев айыл өкмөтү боюнча 2025-жылда жалпы калктын саны 49514  жаранды түзөт. Калктын саны дагыда болсо өсүүдө.
Айыл өкмөттүн аймагында 17 айыл бар, 8210 кожолук 49514 калк жашайт, алардын ичинен 8729 жаран жеке менчик турак жай курууга жер участкасына муктаж. Турак жай куруу үчүн жер тилкесин берүү маселеси ушул убакка чейин чечилбей келет. Көптөгөн жарандар  жумуш издеп чет жактарга чыгып кетип жатышат,  участка сатып алып турак жай куруу  максатында. Ал эми балдарын жана ата-энелерин ар түрдүү шарттарда кароосуз таштап кетүүгө аргасыз болуп жатышат. Эн курч маселе учурда жеке менчикке үй куруу үчүн жер тилкесинин жоктугу.
Жергиликтүү калктын саны өсүүсү менен аларды турак жайга болгон муктаждыктарынын денгээли да өсүп жатат. Турак жай салуу үчүн жер аянтарын транформациялоо иш чарасы Кыргыз Республикасынын Өкмөтүнүн токтому менен акыркы жолу 2013-жылы жүргүзүлгөн. Натыйжада 300 дон ашуун жаран турак жай салуу үчүн жер тилкесине ээ болгон. Андан бери турак жайга муктаж болгон жарандардын саны күндөн күнгө өсүүдө. Бүгүнкү күндө турак жай салууга   жер аянтарыны алуу максатында кезекке тургандардын саны 8729 га жетти. Кыргыз Республикасынын Президенти тарабынан 2022-жыл 1-апрелиндеги “Жер укук мамилелерин жөнгө салуу жөнүндө”Мыйзам кабыл алып мыйзамсыз өз билемдик менен курулган турак үйлөрдү мыйзамдаштырууга жер мунапыс жарыялангандыгы элдин турак жайга болгон муктаждыгын толук кандуу жоюлган эмес. Калкты турак жай менен камсыздоо багытында 2025-2028-жылдарга карата үзгүлтүксүз иш чараларды алып баруу менен муктаж болгон жарандардын муктаждыктарын чечүүнүн көлөмүн 80% ге жеткирүү.
2.Максаты
Программанын негизги максаты жергиликтүү калктын турак жайга болгон муктаждыктарын жою болуп саналат.
Айыл өкмөтүнүн туруктуу өнүгүсүнүн 2025-2028-жылдарга карата калктын турак жай менен камсыздоо программасынын алкагында калктуу конуштарды кеңейтүү менен аларды жергиликтүү бюджетин, сырты жана ички инвестициялык каражаттар аркылуу социалдык муктаждыктарын чечүү. Ал үчүн жер аянтарын башка категориядан “Калктуу конуштар” категориясына которуу  (трансформациялоо) багытында Кыргыз Республикасынын Мыйзамдарында белгиленген эрежелерге негиз жер аянтарын (трансформациялоого) жетишүү менен муктаждыктарды чечүү боюнча иш чараларды көрүү. Жаныдан түзүлгөн калктуу конуштарда коммуналдык, социалдык тейлөө кызматтарынан пайдаланууга жана өз алдынча өнүгүсүнө шарттар түзүү. Бул үчүн ар жылына мүмкүнчүлүккө жараша жергиликтүү бюджеттен каражаттар ажыратуу, ички жана сырткы инвесторлоду тартуу багытында үзгүлтүксүз иш-чараларды алып баруу. Инфратүзүмдү жакшыртуу багытында пландуу иш алып баруу.
3.Аткарылуучу (аткарылган) иш-чаралар    
Көйгөйлүү болгон маселени чечүү багытында айыл өкмөтү тарабынан бир топ жылдардан бери тиешелүү иш аракеттер алынып барылууда. 2009-жылы  Кыргыз Республикасынын Жер Кодексине ылайык 32-мыйзамдын негизинде 177-мыйзам менен Масы айыл өкмөтүндө кезектүүлүктө турган жарандарга  турак жай салуу үчүн жер тилкеси ажыратылып берилген, 2014-жылы Кыргыз Республикасынын Жер Кодексине ылайык 32-мыйзамдын негизинде 177-мыйзам менен мурдагы Арал айыл өкмөтүндө кезектүүлүктө турган жарандарга  турак жай салуу үчүн  31га  ал эми мурдагы Шайдан айыл өкмөтүндө кезектүүлүктө турган жарандарга  турак жай салуу үчүн 62га жер тилкелери ажыратылып берилген. Тиешелүү органдар тарабынан жер аянтарын трансформациялоого багытталган иш кагаздары даярдалып. Тиешелүү органдарга сунушталды.
4.Натыйжалар
Бул маселени чечүү менен, түзүлгөн башкы пландын долбооруна ылайык, 8729 турак жайга муктаж болгон атуулдардын турак жайга болгон муктаждыктары чечилет. Жаныдан түзүлгөн калктуу конуштарда жол маселелери, электр энергиясынан пайдаланууга болгон шарттар түзүү менен социалдык объектерди (мектеп, балдар бакчалары, ФАП ж.б) куруу боюнча айыл аймагынын келечек пландары ишке ашырылат. 

Д.Садырбаев айыл өкмөтүнүн 
милдетин аткаруучу                                                                   Ш.Дарманкулова

2025-жылдын 31-октябры                                                               Масы айылы
Д.Садырбаев айыл  өкмөтүнүн 2025-жылга карата бекитилген  бюджеттин тогуз айлык аткарылышын кароо жөнүндө

Д.Садырбаев айыл өкмөтүнүн социалдык-экономикалык өнүгүүсүнүн 2025-жылын тогуз айлык көрсөткүчтөрү, бюджеттин аткарылышы боюнча бюджет боюнча туруктуу комиссиясынын төрагасы Ж.Акматалиевдин маалыматын угуп жана талкуулап, Жергиликтүү мамлекеттик администрация жана жергиликтүү өз алдынча башкаруу  органдары жөнүндө»  мыйзамынын 34, 39 беренелерин жетекчиликке алып,  Д.Садырбаев  айылдык кеӊешинин II чакырылышынын кезектеги ХIII сессиясы токтом кылат:
  
1. 2025-жылдын 9 айлык бюджетинин аткарылышы боюнча сын пикирлерди эске алуу менен жактырылсын.

2.  Д.Садырбаев айыл өкмөтүнүн социалдык-экономикалык өнүгүүсүнүн тогуз айлык көрсөткүчтөрү, бюджеттин аткарылышы жөнүндөгү   отчету  канаттандыраарлык  деп табылсын. 

3. Кошумча түшкөн кирешелер эсебинен Д.Садырбаев айылдык кеңешинин экономика жана бюджет боюнча туруктуу комиссиясы   сунушталган өзгөртүүлөрү менен бюджет кабыл алынсын жана аткаруу жагы айыл өкмөт башчысынын милдетин аткаруучу  Ш.Дарманкуловага жүктөлсүн. ( экономика жана бюджет боюнча туруктуу комиссиянын протоколу тиркелет).

4. Токтомдун аткарылышын көзөмөлдөө  бюджет боюнча туруктуу комиссиянын төрагасы Ж.Акматалиевге милдеттендирилсин.


Төрага                                                                                            А.Тешебаев 

Д.Садырбаев айылдык кеңештин II  чакырылышынын кезектеги ХIII сессиясы
                                                    № 13/4ТОКТОМУ
2025-жылдын 31-октябры                                                               Масы айылы

[bookmark: _GoBack]Бирдик айылында жайгашкан   балдар бакчасынын капиталдык ремонту жөнүндө
 
Д.Садырбаев айыл өкмөтүнүн 2025-жылдын 31-октябрындагы №01-35/3124 катынын негизинде жана   бюджет боюнча туруктуу комиссиясынын төрагасы Ж.Акматалиевдин маалыматын угуп жана талкуулап, Кыргыз Республикасынын «Жергиликтүү мамлекеттик администрация жана жергиликтүү өз алдынча башкаруу  органдары жөнүндө»  мыйзамынын 34, 39 беренелерин жетекчиликке алып, Д.Садырбаев  айылдык кеӊешинин  II чакырылышынын кезектеги ХIII сессиясы токтом кылат:
      1.  Жалал – Абад областтык Өнүктүрүү фондусуна сунушталып жаткан Бирдик айылындагы бала бакчанын капиталдык ремонту боюнча долбоор артыкчылыктуу деп табылсын.

 2. Бирдик айылындагы бала бакчанын капиталдык ремонтуна  өздүк салым катары 425 040 (төрт жүз жыйырма беш миң кырк сом) акча каражат бөлүнүп берилсин жана  Жалал – Абад областтык Өнүктүрүү фондусунун комиссиясына тийиштүү иш-кагаздарын даярдоо Д.Садырбаев айыл өкмөтүнүн башчысынын милдетин аткаруучу Ш.Дарманкуловага тапшырылсын.

3. Токтомдун аткарылышын көзөмөлдөө  бюджет боюнча туруктуу комиссиянын төрагасы Ж.Акматалиевге жүктөлсүн.


Төрага                                                                                      А .Тешебаев

Д.Садырбаев айылдык кеңештин II  чакырылышынын кезектеги ХIII сессиясы
                                                    № 13/5ТОКТОМУ
2025-жылдын 31-октябры                                                               Масы айылы
Муниципалдык менчикке жерди “Масы –Тазалык” ишканасына пайдаланууга берүү жөнүндө

Д.Садырбаев айыл өкмөтүнүн башчысынынын  милдетин аткаруучу Ш.Дарманкулованын  маалыматын  угуп жана талкуулап, Кыргыз Республикасынын «Жергиликтүү мамлекеттик администрация жана жергиликтүү өз алдынча башкаруу  органдары жөнүндө»  мыйзамынын 34, 39 беренелерин жетекчиликке алып,  Д.Садырбаев айылдык кеӊешинин II чакырылышынын кезектеги ХIII сессиясы токтом кылат: 
1.  Д.Садырбаев айыл өкмөтүнүн балансындагы Карабаев көчөсүндөгү №15/1 даректе жайгашкан 5000,0 м2 жер тилкесин  Масы-Тазалык ишканасына пайдаланууга макулдук берилсин.

2.  Токтомдун   аткарылышын камсыз кылуу Д.Садырбаев айыл өкмөтүнүн башчысынын милдетин аткаруучу Ш.Дарманкуловага  милдеттендирилсин.

3. Токтомду аткарылышын көзөмөлдөө айыл, суу, мал чарба жана кайра иштетүү тармагы боюнча туруктуу комиссиясынын төрагасы  С.Оморалиевге жүктөлсүн.

   Төрага                                                                                             А.Тешебаев 

